
Dengan ini saya AMIDAH BINTI ANNA (UK9164)

mengaku bahawa laporan Latihan Industri bagi kursus SOS 4299 adalah hasil
usaha saya sendiri. Segala bentuk penulisan yang terkandung dalam laporan ini

Industri semata-mata. Fakulti Pengurusan dan Ekonomi (FPE), Kustem tidak

terikat dengan isi kandungan laporan tersebut.

Tandatangan:

Tarikh:

Disahkan Oleh:

RINGKASAN EKSEKUTIF

Latihan Industri merupakan satu daripada kursus wajib di Kolej Universiti
Sains Dan Teknologi Malaysia (KUSTEM) iaitu setiap pelajar akan ditempatkan
di satu organisasi sama ada dalam sektor awam atau swasta. Selama 12 minggu
Latihan Industri diadakan bertujuan untuk mendedahkan pelajar kepada alam
pekerjaan sebenar yang bakal ditempuhi setelah bergraduat nanti.

Organisasi yang pelajar pilih untuk menjalani Latihan Industri adalah di
Majlis Pembangunan Sosial Dan Urbanisasi (MPSU), Kementerian
Pembangunan Sosial Dan Urbanisasi Sarawak. Fungsi MPSU adalah untuk
menjalankan kajian serta penyelidikan berkenaan isu-isu sosial dan urbanisasi
serta pembangunan dan penilaian program bagi mengubal dasar pembangunan
sosial Sarawak.

Latihan Industri ini dapat memberi pendedahan kepada pelajar dalam
mengaplikasikan teori dan pelajaran yang telah diperolehi di universiti. Pelajar
juga dapat mempelajari sesuatu tugas melalui pemerhatian dan penglibatan
secara langsung dalam sesuatu bidang pekerjaan. Seterusnya, pelajar turut
dapat mengenali organisasi tersebut dengan lebih dekat, berpeluang untuk
menganalisis kekuatan, kelemahan, peluang dan ancaman di tempat Latihan
Industri, dapat mempelajari kemahiran-kemahiran tertentu, mengenal pasti
sistem-sistem yang sedia ada dan permasalahan yang dihadapi oleh organisasi.
Dengan adanya maklumat tersebut, pelajar dapat mengemukakan cadangan
penyelesaian dalam laporan akhir Latihan Industri ini.

Selain itu, dalam menjalani Latihan Industri ini pelbagai cabaran telah
ditempuhi oleh pelajar. Tambahan pula, kemahiran dan pengalaman yang pelajar
perolehi akan dapat mengajar pelajar erti alam pekerjaan yang sebenar. Segala
pengetahuan dan kemahiran yang diperolehi semasa di dalam dan di luar bilik
kuliah turut dapat diaplikasikan dalam menghadapi cabaran kerja di MPSU.

